Steven Pinker, El instinto del lenguaje. Como crea el lenguaje la mente,
Alianza Editorial, Madrid, 1996, 535 p.

Durante boa parte do século vinte a investigacion lingiiistica sobre o
desenvolvemento da linguaxe nos humanos estivo dominada polo conduc-
tismo. Por bastante tempo as investigacions centraronse exclusivamente no
observable. As experiencias e circunstancias posteriores 6 nacemento eran 0s
unicos elementos que podian explica-la constitucién das estructuras lingiiisti-
cas na mente humana. A irrupciéon da proposta de Chomsky da gramatica
universal supuxo unha revolucidn neste campo da investigacion lingiiistica. Na
mente, propoiiia Chomsky, residen os principios fundamentais do cofiecemento
lingiiistico, estes principios fundamentais non son algo adquirido pola
experiencia, nin sequera algo aprendido, senon que nacen co individuo, ainda
que posteriormente tefian desenvolvementos particulares.

Gary Cziko no seu recente libro sobre a segunda revolucion darwinista
(Without Miracles) reduce as propostas de explicacion do desenvolvemento da
linguaxe nos seres humanos a unha ecuacion de tres elementos: experiencia,
aprendizaxe e cofiecemento innato. Segundo este autor os conductistas basean
a sla teoria na experiencia, e minimizan o rol dos outros dous factores;
Chomsky réstalle importancia 4 aprendizaxe e 4 experiencia, e considera
esencial o papel do cofiecemento innato. Os principios que guian as
argumentacions do libro que vou pasar a comentar situan esta obra na lifia
chomskiana. O autor considera fundamental a funcién do cofiecemento innato,
pero 6 mesmo tempo, ¢ a diferencia de Chosmky, outorgalle tamén un papel
relevante 4 experiencia. Steven Pinker, profesor da area das ciencias cognitivas
do MIT, desenvolve en El instinto del lenguaje a teoria de que a linguaxe ¢é
unha facultade innata 6s humanos, que ainda que tradicionalmente se
considerou féra do conxunto de forzas evolutivas que se tomaron para explicar
facultades e instintos noutras especies pode ser explicada como outra facultade
bioloxica mais. A pesar de que xa nas obras de Darwin se defendia a idea de
que os humanos nacemos bioloxicamente preparados para a linguaxe, so6 ata
que nas ultimas décadas as investigacions da neurobioloxia, das ciencias da
computacion, da psicoloxia, da filosofia e da antropoloxia ofreceron novos
argumentos volveu meditarse sobre a validez da proposta. O autor sérvese de
todas estas disciplinas e da sua experiencia como investigador na adquisicion
da linguaxe na infancia para mostrarlle 6 lector nos 13 capitulos do libro que a
sta proposicion inicial conta con fundamentos abondos como para ser
considerada.

Nos dous capitulos iniciais preséntanse as primeiras evidencias sobre o
cardcter innato da linguaxe. O obxecto do libro non van se-las linguas par-
ticulares, senodn o instinto que leva os humanos a aprender, falar e entende-la
linguaxe. A concepcion da linguaxe coma un instinto choca coa tradicion das

ciencias sociais que, en certa medida, ainda a seguen a considerar coma unha
invencion cultural que marca a singularidade da especie humana. O autor xulga
que hoxe xa se pode afirmar con seguridade que o home esta bioloxicamente
preparado para a habilidade da linguaxe, que ¢ consecuencia dunha adaptacion
evolutiva. Neste sentido mostra as coincidencias da siia proposta coa teoria
chomskyana, pero advirte que a historia que vai contar non concorda coa
version que presenta Chomsky, que sempre se mostrou escéptico 4 hora de
estimar adecuada para a linguaxe, e tamén para outros fenémenos bioloxicos, a
teoria darwinista da seleccion. Para convence-lo lector de que a linguaxe forma
parte da bioloxia e ¢ unha facultade universal que os humanos non poden
evitar, acode a diversos argumentos. En primeiro lugar valese das
investigacions de Derek Bickerton sobre o nacemento do crioulo na primeira
xeracion de nenos expostos a un pidgin. Segundo Bikerton, a gramatica da
lingua crioula ¢ o resultado do funcionamento da gramatica universal que
reside no cerebro humano. As caracteristicas gramaticais comins que presen-
tan crioulos de distintos lugares do mundo son proba deste feito. O seguinte
argumento pertence 4 sua especialidade profesional. Servindose dos resultados
de varias experiencias sobre o ensino e aprendizaxe de linguas, demostra que
nin os pais son os que lles ensinan s nenos a falar, nin a linguaxe se aprende
por simple imitacion; o desenvolvemento da linguaxe na infancia explicase
pola existencia dun mecanismo instalado na mente dos nenos. Coa terceira
evidencia pretende probar que existe unha zona especifica do cerebro na que se
pode situa-lo instinto ou maquinaria da linguaxe. Con este fin expén algunhas
experiencias relacionadas co estudio de trastornos da linguaxe asociados a
lesions cerebrais. Se a linguaxe fose simplemente producto da intelixencia,
resultaria moi dificil explicar por qué unha ferida de bala nunha zona
determinada do cerebro produce a omision certas terminacions ou dificultades
no uso das palabras gramaticais, ou a qué se debe que persoas con de-
terminadas sindromes ven diminuida a sua intelixencia e sen embargo mos-
transe habiles usuarios da linguaxe.

No terceiro capitulo abdérdase un tema que durante moito tempo
preocupou tanto a filésofos como a lingiiistas: a relacion entre linguaxe e
pensamento. O longo deste capitulo o autor tenta refutar con argumentos o que
el denomina como a falacia do determinismo lingiiistico. Os avances na ciencia
cognitiva permiten ter un maior coiiecemento do funcionamento do
pensamento, polo que hoxe resulta xa moito mais dificil soster que a linguaxe
determina o pensamento. Pinker repasa unha serie de crenzas relacionadas coa
hipotese de Whorf. As duas mistificacions que revisa son a dos nomes das
cores e a do vocabulario esquimé. E moi interesante o relato que fai da historia
da fraude do vocabulario esquimd; como unha lenda urbana se converteu
pouco a pouco, ¢ por man de celebrados estudiosos, nun mito da antropoloxia
lingiiistica do que ainda botan man algins autores de manuais de lingiiistica.
Os estudios experimentais sobre individuos con problemas cerebrais e sobre o
funcionamento do cerebro contriblien a probar que as persoas non pensan en
ningunha lingua determinada, senén nunha linguaxe de pensamento. Esta
linguaxe ten que ser madis rica ca linguaxe humana para permitir diferenciar un
gran numero de conceptos e operacions 10xicas, e ademais debe ser tamén mais

sinxela, pois non precisa de contexto nin de informacioén sobre a estructura e a
forma das palabras. A validez da teoria de Worf ainda segue a ser tema de
discusion en moitos foros cientificos, por esta razéon a vehemencia con que
Pinker ataca o determinismo fixo que este fose un dos capitulos mais
cuestionados e criticados da sua obra.

Os tres capitulos seguintes estan dedicados 6 estudio do cddigo lin-
giiistico, os seus compoiientes e sia estructura. Na parte titulada Como fun-
ciona el lenguaje analizase a importancia da sintaxe na linguaxe humana. A
lingua non a constitie simplemente unha restra de palabras, sendn que é un
instrumento complexo, que permite que cun nimero limitado de unidades
Iéxicas se poidan expresa-las ideas do pensamento. Para descubrir ese codigo
que da forma as mensaxes o autor emprega as ferramentas e procedementos da
gramatica transformacional. A descricion das categorias gramaticais, a
constitucion dos enunciados en sintagmas ¢ o funcionamento de regras de
transformacion sérvenlle 6 autor para tentar de demostrar que a sintaxe ¢ unha
especie de loxica abstracta que funciona no cerebro humano, e que resulta moi
semellante en tddalas linguas do mundo. O funcionamento deste complexo
sistema non se pode explicar como consecuencia da aprendizaxe, senéon mais
ben a aprendizaxe, como di o autor, é consecuencia da complexidade da mente.
No capitulo quinto exponse como no interior das palabras tamén se descobre o
funcionamento dun conxunto de regras que se aplican de xeito ordenado para
imprimir marcas de categorias moi distintas: concordancia, persoa, numero,
etc. No capitulo seguinte describese o funcionamento dos sons da linguaxe.
Primeiramente explicase dun xeito moi ameno como se representan, organizan
¢ mesturan as unidades da fala antes de se constituir nos sons que saen pola
boca, e como o funcionamento de regras fonoloxicas e de recursividade facilita
e garante a comprension da fala neste nivel. As ltimas paxinas destinanse a
explorar algunhas das caracteristicas da escrita. O autor repara nas
particularidades do sistema de escrita do inglés, do que usa unha manchea de
exemplos para demostrar que ainda que non ¢ o sistema ideal, non resulta tan
ruin como alguns cren, e isto porque como todolos outros sistemas serve para
representar unidades lingiiisticas abstractas que subxacen 6s auténticos sons da
fala.

Co obxectivo de continuar salientando as caracteristicas da linguaxe
humana o profesor canadense fai un repaso dos intentos realizados desde o
nacemento da Intelixencia Artificial no recofiecemento e produccion auto-
matica da linguaxe. Os humanos comprendemos oraciéns complexas de xeito
rapido e eficaz, ainda que non sempre perfecto. Para comparar na produccion
da linguaxe a homes e maquinas examinase o funcionamento dun analizador
sintactico. A accion destes programas baséase en dous procesos: memorizacion
e toma de decisions. Na memoria os ordenadores estan por riba dos homes, a
stua capacidade de almacenamento de informacion ¢ moi superior. Sen
embargo, na toma de decisions sobre elementos e relacions lingiiisticas os
humanos superan 6s ordenadores. O home ¢ capaz de resolver ambigiiidades
asi como de comprender oracidns, ¢ mesmo ainda se estas tefien defectos na
stia construccidn. As operacions que se executan no cerebro para a
interpretacion correcta dunha oracidon tefien mais que ver coa informacién

contida na gramatica e no diccionario mentais ca coa intelixencia. Amais a
linguaxe humana ten outros compofientes que a situan ainda moi lonxe do
alcance das capacidades das maquinas. A sintaxe das comunicacions da vida
real arrédase moito da que son capaces de analiza-los programas informaticos,
tanto polas stas caracteristicas estructurais e pragmaticas como pola impor-
tancia que adquire o contexto e o cofiecemento que do mundo ten cada falante.
No capitulo titulado La torre de Babel o autor trata a diversidade lin-
giiistica. As propiedades das distintas linguas do mundo danlles 6s estudiosos
a impresion de que existe unha maquinaria encargada de manipula-los signos
lingiiisticos que ¢ comun a tddalas linguas. Acudindo a palabras de Chomsky,
0s oidos dun extraterrestre todolos humanos falaridmo-la mesma lingua. Para
expofie-lo significado da gramatica universal o autor emprega un simil da
bioloxia; a GU ¢ coma un deseflo arquetipico de organismo que se repite nas
especies dunha mesma lifiaxe. Sen embargo, a pesar deste fondo basico comun
da linguaxe existen linguas distintas. A diferenciacion lingiiistica ¢ resultado
de tres procesos distintos: a aprendizaxe, a innovacion lingiiistica e o
illamento. A partir deste punto, e despois de facer un repaso pola historia do
inglés para mostrar como se vai modificando unha lingua, o autor resume
distintas propostas de clasificacion das linguas do mundo. E especialmente in-
teresante a seccion na que trata a coincidencia nas propostas de clasificacion
de linguas de Greenberg e os datos proporcionados polos estudios de xenética
de poboacions e de arqueoloxia. Ante o controvertido debate sobre a meto-
doloxia utilizada pola escola de Greenberg, Pinker confésase atraido polas
propostas deste investigador e mais polas do seu discipulo Merrit Ruhlen. A
pesar de que os procedementos lle parecen discutibles, o feito de que os datos
facilitados polas investigacions do xenetista italiano Cavalli-Sforza sobre a di-
fusion e agrupacion de poboacions con determinadas compofientes xenéticas
comuns se corresponda coa agrupacion de linguas realizada por Greenberg e
alguns cientificos rusos coida que ¢ moi relevante e significativo. O capitulo
péchase cunha denuncia da perda que supdn para a humanidade a desapari-
cion das tres mil linguas que se calcula que hoxe estan en perigo de extincion.
Os tres capitulos seguintes céntranse en tres aspectos da linguaxe nos
que se poden rastrexar probas de que esta ¢ unha facultade humana innata: a
aprendizaxe dunha lingua, a bioloxia da linguaxe e as orixes da facultade. O
desenvolvemento da linguaxe nos nenos esta sometido a un proceso madu-
rativo, de tal xeito que a facultade se vai desenvolvendo 6 tempo que o cerebro
o vai permitindo. Ata os seis anos o cerebro do neno esta especialmente
disposto para a adquisicion dunha lingua. A aprendizaxe lingiiistica realizase
sobre a organizacion basica da gramatica que parece residir no cerebro. Sobre
esta base e coa axuda que supon escoitarse a si mesmo e escoita-la xente que
fala no seu contorno, o neno fixa as regras, as palabras e as estructuras da lin-
gua da sua comunidade. Esta capacidade para aprende-la primeira lingua pér-
dese despois da infancia. No seguinte capitulo o autor ocupase de presenta-las
probas que demostran que o instinto da linguaxe reside nun lugar preciso do
cerebro. Entre as investigacions mais interesantes destaca as que relacionan
trastornos da linguaxe con lesions ou malformacions do cerebro. A conti-
nuacion describe as areas do cerebro relacionadas coa linguaxe, e sinala a dis-

tribucion anatémica das distintas funcions e procesos lingiiisticos. O capitulo
pecha cunha reflexion sobre a existencia de xenes nos que reside o desenvol-
vemento dos circuitos neuronais que se encargan das distintas compofientes da
linguaxe. O autor cre que as investigacion en xenética e neuroloxia dos
proximos anos poderan confirmar se en realidade existen os xenes da grama-
tica.

O capitulo undécimo (Big Bang) ¢ o que realmente pecha o nucleo
principal do libro. Nel abérdase un asunto que sempre resultou polémico e
conflictivo na lingiiistica, a cuestion ontoxénica: como xurdiu a linguaxe no
individuo. Despois de advertir das perniciosas consecuencias que tivo a di-
vulgacion en xornais e tertulias de television dos resultados de experimentos
sobre as capacidades dos chimpancés para utilizar e comprende-la linguaxe
humana, e logo de ridiculizar algins destes intentos, que para el s6 demostran
que os chimpancés se decatan de que 0s seus adestradores lles gustaba que
fixeran determinados acenos, Pinker destaca a singularidade da linguaxe
humana. Esta capacidade ten unha serie de caracteristicas que a distancian
moito de calquera outro sistema de comunicacién animal. O estudio das orixes
desta facultade preséntao o autor a partir de duas teorias: a de Chomsky e a dos
neodarwinistas. Ambalas correntes coinciden en considerar que a linguaxe ¢
unha facultade innata, pero mentres que Chomsky cre que esta capacidade
naceu dunha mutacién xenética fortuita, os neodarwinistas, ¢ a canda eles o
cognitivismo, consideran que a linguaxe, igual ca outras facultades, ¢ froito da
evolucion e da seleccion natural. Se non se cre nos milagres, afirma Pinker, ¢é
dificil mante-la proposta de Chomsky e s6 queda o camifio de investiga-la
linguaxe coma unha habilidade que foi quedando fixada no cerebro a forza de
seren favorecidas polo falantes de cada xeracion as capacidades para
codifica-los significados. A linguaxe supuxo para a especie humana un
instrumento marabilloso para transmitir cofiecementos dunha xeracioén a outra.

Os dous ultimos capitulos do libro serven de apéndice. O titulado Los
“expertos” del lenguaje non estd relacionado directamente co tema do libro,
pero si parece ser asunto de moito interese para o autor. O profesor canadense
fai comentarios sobre as sentencias proclamadas polos sabios da lingua 6
trataren incorreccions comins na fala popular. Pinker pensa, e con razén, que
os expertos sacan en tddolos seus comentarios o veredicto da incompetencia
lingtiistica, e este debia ser sempre o ultimo recurso dos seus xuizos. Moitas
das consideradas tradicionalmente como incorreccions non son enunciacions
producidas por engano dos falantes, senon consecuencia do funcionamento de
regras precisas. Por esta razon, son inexactas desde o punto de vista cientifico
expresions como “mala gramatica” ou “sintaxe fracturada”, no canto de “non
estandar”. A maioria destas supostas desfeitas gramaticais danse cando os
falantes se ven na esixencia de utilizar un estilo formal e elevado.

No ultimo capitulo (E! diserio de la mente) describese o modelo cien-
tifico no que se situou o autor ¢ escribi-lo libro. Dentro deste modelo que el
denomina como Modelo Casual Integrado sitiiase a Psicoloxia Evolucionista
que tenta integra-la psicoloxia e a antropoloxia coas ciencias naturais. Este
sistema cientifico que se pode identificar co cognitivismo tenta explicar como
a evolucién deu orixe 4 emerxencia do cerebro. E o cerebro non ¢ unha tabula

rasa, sendén que estd composto por moédulos computacionais cos mecanismos
basicos sobre os que funciona a aprendizaxe. Algins destes modulos son os
que constitien o instinto da linguaxe. Volvendo botar man da ecuacion
manexada por Gary Cziko, o modelo seguido neste libro situa ¢ autor proximo
a Chomsky e Fodor pola importancia que lle d4 6 cofiecemento innato e mais
por negar que a aprendizaxe xoga un papel transcendental no desenvolvemento
inicial do cofiecemento lingiiistico, sen embargo a diferencia dos anteriores
Pinker outorgarlle mais transcendencia & experiencia.

El instinto del lenguaje non foi concibido coma unha obra de divul-
gacion cientifica, senén como unha exposicion intencionadamente provocativa
das teses bioloxicas da linguaxe. O final acaba por ser un manual de in-
troduccion 4 lingiiistica moderna e un libro de referencia obrigada tanto para
os que desde a psicoloxia como desde a lingiiistica se alifien no cognitivismo.
Sen intencidon manifesta de converter s incrédulos, o autor demostra en cada
un dos capitulos a stia habelencia para expoiier e facer comprensibles concep-
tos cientificos dificiles sen caer na trivializacion. Ademais, ten un agudo sen-
tido do humor e sabe usalo con bo tino para salferi-lo texto de anécdotas e
exemplos (as gravacions do Watergate, textos literarios, topicos falsos, titula-
res de xornais, historia das palabras, etc.), que 4 vez de ilustra-las suas expli-
cacions fan a lectura moi atractiva. Froito da conxuncion destas virtudes foi o
éxito de vendas e criticas que o libro tivo en 1995 nos Estados Unidos. A
edicion espafiola apareceu coa dilixencia que requiren este tipo de obras e
dentro dunha coleccion de psicoloxia. A version é correcta, ainda que resulta
reprochable que o traductor non obrase dun xeito uniforme 4 hora de tradu-
ci-los exemplos utilizados como ilustracion. Algiins deles perden a sua validez
0 seren traducidos, polo que seria de maior proveito mante-los enunciados
orixinais ¢ lado das traduccions. Resulta tamén en ocasiéns desconcertante a
distribucion en que se empregan os termos lengua e lenguaje para a traduccion
do inglés language. Con todo, unha lectura moi recomendable para calquera
que tefla ansias por saber algo mais sobre a facultade que mellor nos
caracteriza como humanos.

XULIO SOUSA FERNANDEZ

